
1. Իրավական ակտի ընդունման անհրաժեշտությունը (նպատակը)

Նախագծի ընդունումը պայմանավորված է Հայաստանի Հանրապետությունում կարգավորման ազդեցության գնահատման (ԿԱԳ) համակարգի զարգացումն ապահովելու անհրաժեշտությամբ: Նախագծով հաստատվող մեթոդական ուղեցույցի մշակման նպատակը պետական կառավարման համակարգի մարմիններին իրավական ակտերի  նախագծերի ԿԱԳ իրականացնելու համար ի լրումն գործող մեթոդաբանության հավելյալ գործիքակազմի տրամադրումն է: 
Միաժամանակ, 
· համաձայն Հայաստանի Հանրապետության կառավարության 2020 թվականի դեկտեմբերի 17-ի N 2075-Ն որոշման հավելվածի 6-րդ կետի՝ ԿԱԳ իրականացման գործընթացին առնչվող մեթոդական ուղեցույցները հաստատում է ՀՀ կառավարությունը: 
· համաձայն Հայաստանի Հանրապետության կառավարության 2022 թվականի մայիսի 13-ի «Հանրային կառավարման բարեփոխումների ռազմավարությունը, 2023-2025 թվականների ճանապարհային քարտեզը և արդյունքային շրջանակը հաստատելու մասին» N 691-Լ որոշման Հավելված N 2-ով հաստատված հանրային կառավարման բարեփոխումների ռազմավարության 2023-2025 թվականների ճանապարհային քարտեզի  1.2 բաժնի 3-րդ կետի՝ նախատեսվում է ԿԱԳ-ի իրականացման ուղեցույցների ու ձևաչափերի մշակում, որի վերջնաժամկետ է սահմանված 2024 թվականի սեպտեմբերը: 

2. Ընթացիկ իրավիճակը և խնդիրները

ՀՀ կառավարությունը 2020 թվականի դեկտեմբերի 17-ին ընդունել է «Կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացությանը ներկայացվող պահանջները սահմանելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 2075-Ն որոշումը, համաձայն որի՝ ԿԱԳ-ն ընդգրկում է հետևյալ բնագավառները (ոլորտները)՝
1) տնտեսական, այդ թվում՝ գործարար միջավայրի և մրցակցության
2) հանրային ֆինանսների
3) սոցիալական
4) առողջապահության
5) շրջակա միջավայրի:
ՀՀ կառավարությունը 2021 թվականի հունվարի 14-ին ընդունել է  «Կարգավորման ազդեցության գնահատման մեթոդական ուղեցույցը հաստատելու մասին» N 46-Լ որոշումը, որտեղ ներկայացվում է ԿԱԳ վերլուծության բովանդակությունը, իրականացման քայլերը, կիրառվող մոտեցումները՝  պետական կառավարման մարմինների կողմից իրավական ակտերի  նախագծերի կարգավորման ազդեցության գնահատման իրականացմանը մեթոդական աջակցություն ցուցաբերելու նպատակով:
Ի լրումն վերջինիս, կարգավորման ազդեցության գնահատման վերլուծությունն առավել որակյալ դարձնելու համար անհրաժեշտ է նաև հաստատել ոլորտային ազդեցությունների գնահատման մեթոդական ուղեցույց, ինչը ներկայումս բացակայում է: 

3. Կարգավորման նպատակը և բնույթը

Նախագծի ընդունման նպատակն է ԿԱԳ շրջանակներում կիրառելի լրացուցիչ գործիքակազմ տրամադրելու միջոցով մեթոդական աջակցություն ցուցաբերել ոլորտային ազդեցությունների գնահատում իրականացնող պետական կառավարման մարմիններին, որոնք ազդեցության գնահատում իրականացնելիս  պետք է ուղղորդվեն/առաջնորդվեն Նախագծով հաստատվող մեթոդաբանություններով՝ տնտեսական, այդ թվում՝ գործարար միջավայրի և մրցակցության, սոցիալական, առողջապահական, շրջակա միջավայրի և հանրային ֆինանսների վրա ազդեցությունները համեմատելիս/գնահատելիս :
Նախագծում ներկայացված են
· տնտեսական, այդ թվում՝ գործարար միջավայրի և մրցակցության վրա ազդեցությունների գնահատման մեթոդական ուղեցույցը,
· սոցիալական ազդեցությունների գնահատման մեթոդական ուղեցույցը,
· առողջապահական ազդեցությունների գնահատման մեթոդական ուղեցույցը,
· շրջակա միջավայրի վրա ազդեցությունների գնահատման մեթոդական ուղեցույցը,
· հանրային ֆինանսների վրա ազդեցությունների գնահատման մեթոդական ուղեցույցը:

4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ վարչապետի աշխատակազմի կարգավորման ազդեցության գնահատման վարչության կողմից՝ Համաշխարահային Բանկի փորձագետների աջակցությամբ: 

5. Կապը ռազմավարական փաստաթղթերի հետ

Նախագծի մշակումը բխում է ՀՀ կառավարության 2021 թվականի օգոստոսի 18-ի թիվ 1363-Ա  որոշմամբ  հաստատված  ՀՀ կառավարության  ծրագրի «6.1 Ռազմավարական պլանավորում և քաղաքականությունների մշակում»  բաժնից՝ քաղաքականությունների մշակումը լինելու է փաստահենք, բավարար վերլուծական հիմնավորվածությամբ, կարգավորման ազդեցության գնահատման գործուն համակարգերով ու պրոֆեսիոնալ կարողություններով:
Նախագծի մշակումը բխում է նաև Հայաստանի Հանրապետության կառավարության 2022 թվականի մայիսի 13-ի «Հանրային կառավարման բարեփոխումների ռազմավարությունը, 2023-2025 թվականների ճանապարհային քարտեզը և արդյունքային շրջանակը հաստատելու մասին» N 691-Լ որոշման Հավելված N 2-ով հաստատված հանրային կառավարման բարեփոխումների ռազմավարության 2023-2025 թվականների ճանապարհային քարտեզի  1.2 բաժնի 3-րդ կետից՝ ԿԱԳ-ի իրականացման ուղեցույցների ու ձևաչափերի մշակում: 


   5. Ակնկալվող արդյունքը

Կարգավորման ազդեցության գնահատման ոլորտային մեթոդական ուղեցույցի ներդրումը հնարավորություն կտա Կառավարության սահմանած կարգով և դեպքերում օրենքի կամ Կառավարության որոշման նախագծի ԿԱԳ իրականացնելիս կիրառել նոր գործիքակազմ՝ նպաստելով կայացվող որոշումների որակի բարձրացմանը: 

 Կարգավորման ազդեցության գնահատման շրջանակներում տնտեսական, այդ թվում՝ գործարար միջավայրի և մրցակցության, սոցիալական, առողջապահական, շրջակա միջավայրի և հանրային ֆինանսների վրա ազդեցությունների գնահատման ոլորտային մեթոդական ուղեցույցը հաստատելու մասին Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

 «ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ՇՐՋԱՆԱԿՆԵՐՈՒՄ ՏՆՏԵՍԱԿԱՆ, ԱՅԴ ԹՎՈՒՄ՝ ԳՈՐԾԱՐԱՐ ՄԻՋԱՎԱՅՐԻ ԵՎ ՄՐՑԱԿՑՈՒԹՅԱՆ, ՍՈՑԻԱԼԱԿԱՆ, ԱՌՈՂՋԱՊԱՀԱԿԱՆ, ՇՐՋԱԿԱ ՄԻՋԱՎԱՅՐԻ ԵՎ ՀԱՆՐԱՅԻՆ ՖԻՆԱՆՍՆԵՐԻ ՎՐԱ ԱԶԴԵՑՈՒԹՅՈՒՆՆԵՐԻ ԳՆԱՀԱՏՄԱՆ ՈԼՈՐՏԱՅԻՆ ՄԵԹՈԴԱԿԱՆ ՈՒՂԵՑՈՒՅՑԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Կարգավորման ազդեցության գնահատման շրջանակներում տնտեսական, այդ թվում՝ գործարար միջավայրի և մրցակցության, սոցիալական, առողջապահական, շրջակա միջավայրի և հանրային ֆինանսների վրա ազդեցությունների գնահատման ոլորտային մեթոդական ուղեցույցը հաստատելու մասին Հայաստանի Հանրապետության կառավարության որոշման նախագծի ընդունմամբ այլ նորմատիվ իրավական ակտերի ընդունման անհրաժեշտություն չի առաջանա: 

